
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի N 259-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ

	Կրթության տեսչական մարմին
	
	01/05.1/929-2023
27.11.2023

	    «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինն առաջարկություններ,  դիտողություններ չունի։

	
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/33286-2023
31.10.2023

	«Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և դիտողություն չունի։

	
	Ընդունվել է ի գիտություն:

	Երևանի քաղաքապետարան
	
	01/196739-23
31.05.2023

	         Ձեր 20.10.2023 թվականի N 01/09.1/29099-2023 գրությամբ ներկայացված «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկում եմ նախագծի 1-ին կետի 1-ին ենթակետը շարադրել հետևյալ խմբագրությամբ.
	«1) 2-րդ կետում «տվյալ հաստատության համակարգողի թափուր տեղ առաջանալու (այդ թվում՝ կառավարման նոր համակարգի անցնելու դեպքում) բառերը փոխարինել «կառավարման նոր համակարգի անցնելու` կառավարման նախորդ համակարգով գործող տնօրենի պայմանագրի ժամկետը լրանալու» բառերով,»:
	
	Ընդունվել է մասնակի: Նախագիծը խմբագրվել է:

	ՀՀ արդարադատության նախարարություն
	
	/27.2/49683-2023
23.11.2023

	«Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք:

	
	Ընդունվել է ի գիտություն:

	ՀՀ վարչապետի աշխատակազմի սոցիալական հարերի վարչություն
	
	02/11/42053-2023
08.12.2023

	1. Նախագծի 1-ին կետի՝
1) 1-ին ենթակետով կատարվող փոփոխության հետևանքով բաց են մնում համակարգողի թափուր պաշտոն առաջանալու որոշ դեպքեր (օրինակ՝ երկարատև անաշխատունակության հիմքով պաշտոնից ազատումը), ինչը խնդրահարույց է.
	
	Ընդունվել է ի գիտություն:
Հայտնում եմ, որ սույն կարգավորումը չի ներառվել, քանի որ թափուր պաշտոն առաջանալու որոշ դեպքեր (օրինակ՝ երկարատև անաշխատունակության հիմքով պաշտոնից ազատումը) կարգավորվում են ՀՀ աշխատանքային օրենսգրքով:

	2) 2-րդ ենթակետով առաջարկվում է որոշման հավելվածի (այսուհետ՝ հավելված) 4-րդ կետում «2-րդ» բառը փոխարինել «3-րդ» բառով, ինչը համարում ենք անընդունելի, քանի որ հավելվածի 2-րդ կետում ընդհանրական ձևակերպմամբ նշված են պետական ուսումնական հաստատության համակարգողի (այսուհետ՝ համակարգող) թափուր տեղն զբաղեցնելու համար հայտարարություն հրապարակելու դեպքերը, իսկ 3-րդ կետը վերաբերում է համակարգողի պաշտոնակատարի (պարտականությունները կատարող) նշանակմանը: Հետևաբար առաջարկվող փոփոխությունը կատարելու արդյունքում կստացվի, որ լիազոր մարմինը համակարգողի թափուր տեղը համալրելու համար հայտարարություն կարող է հրապարակել համակարգողի պաշտոնակատար (պարտականությունները կատարող) նշանակելուց հետո: Ավելին, նախագծի 1-ին կետի 2-րդ ենթակետով առաջարկվող փոփոխությունն առաջացնում է ևս մեկ հակասություն, քանի որ հավելվածի 3-րդ կետում առկա է հղում կարգի 12-րդ կետով սահմանված դեպքին, համաձայն որի «Մասնակիցներից որևէ մեկի՝ սահմանված չափանիշներին չհամապատասխանելու, հավակնորդ չլինելու կամ հարցազրույցի արդյունքում հավակնորդներից որևէ մեկի հետ պայմանագիր չկնքելու, կամ հավակնորդների կողմից հարցազրույցին չներկայանալու կամ հարցազրույցի օրը պահանջվող փաստաթղթերի բնօրինակների ամբողջական փաթեթը չներկայացնելու դեպքում թափուր տեղի համալրման համար 3 աշխատանքային օրվա ընթացքում հրապարակվում է նոր հայտարարություն»: Ըստ այդմ, նախագծով հավելվածի 4-րդ կետում առաջարկվող փոփոխության արդյունքում լիազորված մարմինը համակարգողի թափուր տեղի համար հայտարարություն կհրապարակի հավելվածի 12-րդ կետով նախատեսվող նոր հայտարարությունը հրապարակելուց հետո.
	
	Հայտնում եմ, որ հավելվածի 2-րդ կետում սահմանվում են միայն թափուր պաշտոն առաջանալու կանխատեսելի դեպքերը, որի դեպքում հրապարակվում է հայտարարություն սույն կետով սահմանված պահանջներին համապատասխան, իսկ 3-րդ կետով սահմանվում են թափուր տեղ առաջանալու մյուս բոլոր դեպքերում հայտարարություն հրապարակելու պահանջները: Հավելվածի 4-րդ կետում անհրաժեշտություն է առաջանում հղում կատարել 3-րդ կետին, քանի որ 3-րդ կետով սահմանված դեպքերում է լիազորված մարմինը 3 աշխատանքային օրվա ընթացքում հրապարակում հայտարարություն:

	3) 3-րդ ենթակետով նախատեսվում է  հավելվածի 11-րդ կետում «ղեկավարը» բառից հետո լրացնել «(անհնարինության դեպքում՝ տեղակալը)» բառերը՝ նկատի ունենալով լիազորված մարմնի ղեկավարի կողմից հարցազրույցն անցկացնելու անհնարինության դեպքում այն անցկացնելու իրավասությունը լիազորված մարմնի ղեկավարի տեղակալին վերապահելու անհրաժեշտությունը: Գտնում ենք, որ վերոհիշյալ նպատակադրման առավել ճկուն և արդյունավետ լուծում կարող է դիտվել հարցազրույց անցկացնելու իրավասությունը ոչ թե լիազորված մարմնի ղեկավարին կամ նրա տեղակալին, այլ պարզապես լիազորված մարմնին վերապահելը՝ դիտարկելով նաև տվյալ մարմնի համապատասխան ստորաբաժանումների մասնակցությամբ հանձնաժողով ձևավորելու հնարավորությունը: Նման ձևակերպման դեպքում պարզ չէ նաև, թե ինչ է ենթադրում «անհնարինության դեպքում» եզրույթը, որը բավարար չափով հստակեցված չէ:
	
	Ընդունվել է, նախագծի 3-րդ ենթակետով առաջարկվող փոփոխությունը խմբագրվել է:

	ՀՀ վարչապետի աշխատակազմի սոցիալական հարերի վարչություն
	
	Ստացվել է աշխատանքային կարգով
27.02.2024

	Կարգի 2-րդ կետում՝ 
1)  փոփոխությունները կատարվում են 2 առանձին ենթակետերով (դրանք կարելի է միավորել մեկ կետում՝ միմյանցից տարանջատելով «իսկ» շաղկապոով),
2)  բացակայում են համակարգողի թափուր տեղի համար հայտարարության վերաբերյալ պահանջները, որոնք առկա են կարգի 4-րդ կետում (կարելի է այդ կետում «առաջ» բառից հետո լրացնել «համաձայն N 1 ձևի և սույն կարգի 4-րդ կետի 1-2-րդ ենթակետերի» բառերը): Հնարավոր է նաև սույն դիտարկմանը համապատասխան՝ կարգի 2-րդ կետը շարադրել նոր խմբագրությամբ:
	
	Ընդունվել է: Կարգի 2-րդ կետը շարադրվել է նոր խմբագրությամբ:

	1-ին կետի 3-րդ ենթակետով կատարվող փոփոխության արդյունքում  կարգի 3-րդ կետն ունենում է հետևյալ ձևակերպումը. «Համակարգողի անձնական դիմումի հիման վրա պաշտոնից ազատման, նրա մահվան, դատարանի օրինական ուժի մեջ մտած՝ մեղադրական դատավճռի առկայության դեպքերում, ինչպես նաև սույն կարգի 12-րդ կետով սահմանված դեպքերում լիազորված մարմինը, ըստ ենթակայության, թափուր տեղ առաջանալու օրը հաստատության համակարգողի պաշտոնակատար, կամ պարտականությունները կատարող, կամ ժամանակավոր պաշտոնակատար է նշանակում տվյալ հաստատության խորհրդի անդամ չհանդիսացող և «Հանրակրթության մասին» օրենքի 12-րդ հոդվածի 18-րդ մասի պահանջներին բավարարող, ինչպես նաև 21-րդ և 22-րդ մասերով սահմանված սահմանափակումներ չունեցող անձի:»: Այս պարագայում՝
1)  Համակարգողի թափուր պաշտոն առաջանալու ոչ բոլոր դեպքերն են թվարկվում: Այս խնդիրը կարելի է հաղթահարել՝ «առկայության» բառից առաջ լլացնելով «, աշխատանքային օրենսդրությամբ սահմանված այլ հիմքերով (բացառությամբ աշխատանքային պայմանագրի ժամկետը լրանալու) համակարգողի աշխատանքային պայմանագրի լուծման» բառերը,
2)  հասկանալի չէ, թե ինչով են տարբերվում «պաշտոնակատար» և «ժամանակավոր պաշտոնակատար» հասկացությունները,
3)  կարգի 12-րդ կետին հղումը խնդրահարույց է, քանի որ, օրինակ, համակարգողի անձնական դիմումի հիման վրա պաշտոնից ազատման դեպքում մինչև մրցույթն արդեն իսկ նշանակվում է համակարգողի պաշտոնակատար և կրկնակի պաշտոնակատար նշանակելու անհրաժեշտություն չկա: Սույն հակասությունից խուսափելու համար կարելի է «սույն կարգի 12-րդ կետով սահմանված դեպքերում» բառերը փոխարինել «սույն կարգի 2-րդ կետի հիմքով հայտարարված մրցույթի արդյունքում համակարգողի թափուր պաշտոնում նշանակում չկատարվելու դեպքում» բառերով: Հնարավոր է նաև սույն դիտարկումներին համապատասխան՝ կարգի 3-րդ կետը շարադրել նոր խմբագրությամբ:
	
	Ընդունվել է: Կարգի 3-րդ կետը շարադրվել է նոր խմբագրությամբ:




